
[image: image1.jpg]\. Kommunusamskipan

Foroya




R. C. Effersøesgøta 30
FO-100 Tórshavn

Telefon +298 302480

Telefaks +298 302481
ksf@ksf.fo
www.ksf.fo
Almanna- og heilsumálaráðið
Eirargarður 2

100 Tórshavn

  
   

Tórshavn, 18. september 2006
Viðv. hoyring um   uppskot til løgtingslóg um broyting í løgtingslóg um kommunulæknaskipan 
Víst verður til skriv dagfest 11. august 2006, har uppskot til løgtingslóg um broyting í løgtingslóg um kommunulæknaskipan er sent Kommunusamskipan Føroya (KSF) til hoyringar.

Sambært uppskotinum verður Ráðið fyri kommunulæknaskipanina lagt niður. Sagt verður, at Ráðið virkar ikki eftir ætlan, at bygnaðurin í veruleikanum virkar seinkandi fyri menning og broytingum í skipanini, og at tað verður lættari hjá landsstýrismanninum at menna skipanina við avvarðandi partar hvør sær. 
Harumframt ynskir landsstýrismaðurin at nútímansgera starvsetingina av kommunulæknum soleiðis, at tað er landsstýrismaðurin, ið framyvir einsamallur skal seta kommunulæknar í starv. Í grundgevingunum fyri hesum verður sagt, at tann verandi skipanin ber bráð av tí tíð, har avvarðandi kommunur og landsstýrismaðurin í felag vóru setanarmyndugleiki. 

KSF harmast um, at verandi bygnaður við Ráðnum sambært viðmerkingunum til uppskotið ikki virkar eftir ætlan, men tað er greiða fatanin hjá KFS, at tað eru ikki kommunurnar, sum eru orsøk til tað. 

Hinvegin ásannar KSF, at tað var eitt stórt mistak, tá ið løgtingið í 1999 tók rættin frá kommunustýrunum at gera tilmæli í sambandi við starvsetanir av kommunulæknum, og í staðin legði hetta til Ráðið. 

Tað er úti í kommununum – millum borgararnar á staðnum – at kommunulæknarnir virka, og tað er har, at áhugin fyri at tryggja og menna eina vælvirkandi kommunulæknaskipan er størst og mest viðkomandi. Tað er tí ikki meira enn eitt natúrligt krav, at kommunurnar hava týðandi ávirkan á kommunulæknatænastuna í teirra avvarðandi øki, herímillum eisini at seta í starv kommunulæknar. At landsstýrismaðurin nú við at niðurleggja Ráðið tekur sær alla ábyrgdina sjálvur at seta størv úti í kommununum, tekur KSF als ikki undir við. 

Uppskotið ger ikki ábyrgdarbýtið millum land og kommunur greiðari á hesum øki, heldur tvørturímóti. Um so er, at Ráðið skal niðurleggjast ella ikki longur skal gera tilmæli til landsstýrismannin um kommunulæknastørv, fer KSF við hesum at krevja, at kommunurnar fáa henda tilmælisrættin aftur. Hetta var skipan, ið virkaði væl í síni tíð, og við alsamt fækkandi kommunueindunum í huga verður tað framyvir ein munandi lættari skipan. 

KSF hevur eins og landsstýrismaðurin stóran áhuga í at menna og broyta kommunulæknaskipanina soleiðis, at hon altíð er í samsvari við dagsins og framtíðar krøv og tørv. At seta kommunulækna í starv er týdningarmikil lutur í hesum. 
Tí eigur tað í lógini framyvir greitt at verða ásett, at tað eru avvarðandi kommunustýri, ið gera tilmæli um starvsetan av kommunulækna til landsstýrismannin at staðfesta. 

